Xo4n Carlos Lagares (2000), E por esto fez este cantar. Sobre as
rubricas explicativas nos cancioneiros profanos galego-portugueses,
Ediciéns Laiovento, Santiago de Compostela

Desde que no ano 1878 Thedphilo Braga editou en Portugal o Cancioneiro da
Vaticana, coincidindo no noso pafs coa época do Rexurdimento, a literatura medie-
val galego-portuguesa leva sido obxecto de estudo e de reflexién por un nimero de
investigadores certamente notorio. Entre eles dchanse tanto os seus “herdeiros
naturais”, os nados en Galiza e en Portugal (Iémbrense os traballos e as edicions de
Andrés Martinez Salazar, Ramoén Lorenzo, Carlos Paulo Martinez Pereiro, o pro-
prio Theéphilo Braga, Mercedes Brea, José Joaquim Nunes, Xosé Luis Pensado,
Manuel Ferreiro, José Anténio Souto Cabo, Manuel Rodrigues Lapa, Elza Paxeco
e José Pedro Machado, etc.), como tamén, permitindosenos mais unha vez o colo-
quialismo, os seus “herdeiros adoptivos” doutros paises, igualmente interesados e
fascinados polos nosos textos do Medievo (recordemos os contributos de Silvio
Pagani, Walter Mettman, Giuseppe Tavani, Carolina Michaélis de Vasconcellos,
Ramoén Martinez-Lopez, Luciana Stegagno Picchio, Saverio Panunzio, Manuel
Alvar, etc.). Todos e cada un destes estudiosos puxeron de relevo, dun lado, o riqui-
simo patrimonio lingiiistico, literario e cultural que caracteriza os textos medievais
galego-portugueses, ao paso que, doutro, fixeron notar a mestria dos autores da
Idade Media como produtores dunha das literaturas madis importantes da Europa
occidental sen parangén na Peninsula Ibérica da altura.

Mais, xunto 4 atencién que esas obras tefien suscitado, € certo que outras tipoloxias
de textos que poderiamos considerar, do ponto de vista artistico, laterais ou secun-
darios, pouco interese despertaron entre os estudiosos e especialistas. Precisamente
uns deses textos, as rubricas, e concretamente as rubricas explicativas, pequenos
fragmentos en prosa que referen algtin tipo de informacién sobre unha cantiga, non
contaban cun traballo especifico que as estudase en profundidade. A obra de
Lagares, pois, aborda esas composicions pdéndoas en relacién co autor, co
(con)texto, co tema que trata a cantiga, mais tendo moi claro que, para alén da
informacion que as rubricas puideren proporcionar, estas xiran arredor dos versos
e deles é que compre sempre partir. Asi o asinala o autor na “Nota Previa”: “Non
debe buscarse a raiz desta escolla [o tema da stia monografia] nunha equivoca pre-
tension de percorrermos as marxes do fendémeno trovadoresco ignorando precisa-
mente o mdis importante, a sia producidn artistica, senén, contrariamente, na von-
tade de abordarmos estes magnificos textos poéticos desde unha perspectiva ampla
e abranxente, tentando achar elementos que permitan comprendermos as cantigas

no seu contorno histérico e cultural, a sia relacién coa expresion escrita, os meios
materiais que lles permitiron chegar até hoxe e o modo en que mantefien, através
dos séculos, a sta capacidade de didlogo con novos leitores” (pax. 9).

O libro consta de ddas partes ben diferenciadas mais non por iso sen deixaren de
ser intima e necesariamente complementares: unha primeira, intitulada “Estudo”
(paxs. 15-97), e unha outra que o autor denomina “As rubricas explicativas
(Edicién critica, reproducion facsimilar e glosario)” (paxs. 99-258). Ao final tamén
figura un ttil “Indice de primeiros versos de cantigas con rubrica explicativa”
(paxs. 269-271) e un non menos 1til “Indice de autores de cantigas con rubrica
explicativa” (paxs. 272-273). Do ponto de vista formal, pois, o traballo é harméni-
co canto 4 sua estruturacién e no que se refere ds partes que o integran, pois per-
mite contarmos cun aparato tedrico, un labor de actuacién editorial e unhas tabelas
de cantigas e de autores que facilitan sabermos en cais composiciéns e en que auto-
res podemos achar os textos que centran a atencién do investigador e, tamén, das
persoas eventualmente interesadas no tema.

Por stda vez, o “Estudo” aparece dividido nunha serie de capitulos numerados en
correlaciéon que pasamos inmediatamente a referir. O primeiro deles é unha
“Introducion” a cultura do manuscrito e nomeadamente as especificidades que
apresenta o caso galego (paxs. 17-28); como afirma o autor ao comezo, “na pro-
ducién trovadoresca o uso da expresion escrita cumpre ddas funcidns primordiais:
en primeiro lugar, estd na base da propria composicion das cantigas, pois achimo-
nos diante dunha poesia de caracter culto dotada dun alto grau de elaboracién for-
mal; e por outra parte, a escrita constitie o tinico meio de conservacion dese lega-
do cultural” (pax. 17). O segundo € intitulado “Definicién e descricién das rubri-
cas explicativas” (pax. 29-37). O seguinte € un apartado especifico destinado a tra-
tar “A situacion das rubricas explicativas nos apografos quifientistas” (paxs. 38-
47). O cuarto capitulo intitilase “Cronoloxia dos autores con rubrica explicativa”
(péxs. 48-50). A quinta das partes do “Estudo” consdgrase a estudar a “Relacién de
contido entre rubricas e cantigas” (paxs. 51-83). O sexto aborda “As rubricas expli-
cativas das cantigas de amigo, das cantigas de amor, dos lais e e das tenzéns” (paxs.
84-86). Séguelle un sétimo capitulo correspondente a outras tipoloxias de cantigas
que o autor denomina “As rubricas explicativas das cantigas de escarnio e maldi-
cer” (paxs. 87-92). O estudo finda cunha sintese de todo o traballo investigador,
tamén numerado correlativamente, sob o titulo “Conclusions” (paxs. 93-97).

A segunda das ddas partes en que se divide a obra de Lagares, algo mdis extensa
que a anterior, consta, en primeiro lugar, dunha edicién das rubricas do
Cancioneiro da Biblioteca Nacional (paxs. 105-118) e dunha outra corresponden-
te 4s rubricas do Cancioneiro da Vaticana (paxs. 119-178), que, xuntamente coas
anteriores, deitan a cifra nada deprecibel de setenta e catro rubricas. A seguir, entre
as paxs. 179-227, figura a reproducion facsimilada deses setenta e catro textos,

para, nas paxs. 228-258, findar o traballo co “Glosario” das formas lingiiisticas que
se documentan neles.

A relacion, portanto, deses nucleos tematicos, relacion que nés non desenvolvemos
na sta totalidade por non cansarmos desnecesariamente o publico leitor, d4 idea do
rigor e da sistematicidade con que Lagares abordou as rubricas explicativas dos
nosos cancioneiros medievais. De todos eses eixos, un dos que mdis nos chamaron
a atencion € a “Definicidon e descricidn das rubricas explicativas”, en que, para alén
doutras informacions, se nos proporcionan dados como que as rubricas, polo seu
cardcter contextualizador, postden todas elas unha sorte de deicticos, maioritaria-
mente representados através dos demostrativos simples (“Esta cantiga...” ) ou
compostos (“Estoutra cantiga....”). A documentacién medieval destes elementos
gramaticais, en especial dos segundos, é deveras relevante, pois mediante eses tes-
temuflos temos constancia de que se inicia nesa altura un sistema de pronomes
compostos en relacion aos simples, en que o trazo diferenciador € o cardcter de
contraposicién que apresentan as unidades estoutro, esoutro e aqueloutro. Dado
que as rubricas son textos posteriores ds cantigas, € como nestas o nimero de
demostrativos compostos € ben escaso, non se torna dificil de acreditar en que tais
formas pronominais son relativamente tardias en relacién aos seus compaieiros
simples de paradigma e que comezan a abrollar na lingua nos fins do periodo
medieval para se logo iren consolidando nos séculos posteriores. Hai que notar que
non foron os unicos elementos pronominais deicticos que apareceron na época
medieval, pois o caso do actual mesmo singulariza unha outra entidade pronominal
inexistente no latin e que se felizmente acomodou ao romance.

Outrosi, nesas rubricas non se documentan nengtins casos de demostrativos refor-
zados tipo aqueste ou aquesse, o que, mdis nunha ocasion, vén servir de importan-
te proba no sentido de que estas formas sofreron un progresivo esmorecimento
desde a época medieval até os nosos dias, en que somente subsisten nalgunhas
rexions lingtiisticamente conservadoras de Portugual e no galego falado na bercia-
na comarca de Carracedo. O 6bito de aqueste e aquesse, pois, semella ser inversa-
mente proporcional ao aparecimento de estoutro, esoutro e aqueloutro, que conti-
ndan a se empregar hodiernamente na Galiza e no pafs irman, ainda que neste cun
cardcter dialectal ou popular.

Do mesmo modo, non tefien un interese menor as paxinas que Lagares dedica 4
“Cronoloxia dos autores con rubrica explicativa”, pois isto permite que o fildlogo
ou a persoa interesada sitie cronoloxicamente algtins poetas e, subsecuentemente,
0s trazos estéticos ou mesmo lingiiisticos que os puideren caracterizar. Igualmente,
a “Relacién de contido entre rubricas e cantigas” constitui, a0 noso ver, unha das
partes mdis notdbeis do traballo, que, nas palabras de Lagares, recebeu tradicional-
mente “un tratamento desigual por parte dos editores e comentaristas da poesia”
dese periodo (pax. 51). Neste capitulo, a depender do tipo de informacién que ache-

gan, o autor clasifica as primeiras en rubricas chave (as que tefien a ver cos proce-
dimentos retdricos con que se articula a cantiga), rubricas contextualizadoras
(aquelas que proporcionan dados contextuais a respeito dos acontecimentos que
estdn na base da cantiga) e finalmente as que son denominadas rubricas titulo (as
que se limitan a resumir os acontecimentos do poema a serviren de titulo). Para
alén da sua tipoloxizacién, contextualizanse tanto os trobadores e as sias compo-
sicidns con outros poetas e outros textos liricos, como tamén se pon en relacion as
diferentes clases de rubricas coas cantigas.

No que se refere ao labor editorial, ¢ merecente dunhas palabras o coidado que
Lagares puxo neste mester. Se calquer edicién € en si propria unha tarefa dificil,
ainda se tratando de textos modernos, moito mdis complicado se torna aquela se se
ten como obxecto as obras e composiciéns medievais, pois a maior distancia cro-
noldxica maiores son tamén os problemas de interpretacion ecdética. A este res-
peito, resultan acaidas as palabras de Ferreira (1992: 248), quen, a falar dos pro-
blemas da transmisién manuscrita que se manifestan tamén na actualidade, afirma
que certos erros de interpretacién encontrados nos manuscritos “sdo os mesmos
que os editores modernos de textos medievais cometem por falta de conhecimen-
tos de cardcter linguistico ou paleografico”. No entanto, perante esas dificuldades,
hai que ponderar o rigor con que aparecen editados os textos que estuda Lagares,
xa que as rubricas figuran acompafiadas en todo o momento das indicaciéns corres-
pondentes ds ediciéns precedentes e das variantes que apresentan, asi como tamén
dun sistema de chamadas a rodapé que proporciona informacion lingiiistica, edito-
rial ou doutro tipo que o autor xulga relevante para unha compresion axeitada desa
modalidade de composiciéns medievais.

Exemplo dese coidado no labor editorial € o facto de o autor, en ocasions, oferecer
a leitura que se realmente encontra nos orixinais manuscritos e recuperar, discor-
dando con outras edicidns, as caracteristicas lingiiistico-formais con que o escritor
medieval compuxo o texto. Tal é o que acontece, pofiamos por caso, coa rubrica 52
(B 1356 / V 964), en que Lagares grafa Estoutro cantar (pax. 156) conforme se
documenta nos cédices, ao paso que anteriores actuacions editoriais, cal as de
Braga (1878) ou Paxeco / Machado (1949-1964), se tifian decantado por represen-
taren Este outro cantar. Sexa como for, o atinado que resultan ser as stas decisions
sobre o restauro do que realmente figura escrito nos orixinais é doado de se com-
probar se o ptblico leitor fixer un confronto coa reproducién facsimilada de que
antes faldbamos e que figura nesta segunda parte do traballo, pois delas parte o
autor para nos oferecer a sua leitura, sen por iso, consoante tamén diciamos madis
arriba, achegar todo o tipo de informacién editorial proveniente de edicions ante-
riores.

Enfin. Moito mdis se poderia comentar a respeito de E por esto fez este cantar. Pola
nosa parte sé nos resta, finalmente, ddrmoslle os parabéns ao autor por tan pormeno-

rizado estudo, traballo que mereceu o premio Carvalho Calero de Investigacion
Lingiiistica na edicién correspondente ao ano 1999, convocado anualmente pola
dindmica Asociacién Cultural Medulio de Ferrol e polo Concello da cidade departa-
mental. No entanto, tamén temos de felicitar, alids, todas aquelas persoas interesadas,
dun ou doutro modo, nas nosas lingua e literatura trobadorescas, pois co libro de
Xoan Carlos Lagares, do cal estamos certos que se ha converter nun cldsico na mate-
ria, os herdeiros naturais e adoptivos a que facifamos mencién madis arriba dese lega-
do cultural xa contan, contamos, cun indispenséabel contributo que vén cobrir unha
das lagoas existentes na investigacion nun tipo moi concreto de textos medievais, que
foran abretemados polo esplendor estético das cantigas galego-portuguesas.

Xosé Manuel Sdnchez Rei

sanrei @udc.es

